
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চিরকুমার-সভা BYOS
१ाँ। (निौश्ङाद) आशनान उाईी १ চন্দ্ৰবাবু। হা, তার নাম নির্মলা । আমাদের চিরকুমার-সভার সঙ্গে তার হৃদয়ের খুব যোগ আছে। পূর্ণ। (বিস্মিতভাবে) বলেন কী। চন্দ্ৰবাবু। আমার বিশ্বাস, তার অনুরাগ এবং উৎসাহ আমাদের কারও চেয়ে কম নয় । পূর্ণ। (উত্তেজিতভাবে)। এ কথা শুনলে আমাদের উৎসাহ বেড়ে ওঠে। স্ত্রীলোক হয়ে তিনি—
চন্দ্ৰবাবু। আমিও সেই কথা ভাবছি, স্ত্রীলোকের সরল উৎসাহ পুরুষের উৎসাহে যেন নূতন প্ৰাণ সঞ্চার করতে পারে- আমি নিজেই সেটা আজ অনুভব করছি।
পূর্ণ। (আবেগপূর্ণভাবে) আমিও সেটা বেশ অনুমান করতে পারি।
চন্দ্ৰবাবু। পূৰ্ণবাবু, তোমারও কি ঐ মত ।
পূর্ণ। কী মত বলছেন ?
চন্দ্রবাবু। অর্থাৎ, যথার্থ অনুরাগী স্ত্রীলোক আমাদের কঠিন কর্তব্যের বাধা না হয়ে যথার্থ সহায় হতে 外忆示
পূর্ণ। (নেপথ্যের প্রতি লক্ষ করিয়া উচ্চকণ্ঠে) সে বিষয়ে আমার লেশমাত্র সন্দেহ নেই। স্ত্রীজাতির অনুরাগ পুরুষের অনুরাগের একমাত্র সজীব নির্ভর, তাদের উৎসাহে আমাদের উদ্দীপনা । পুরুষের উৎসাহকে নবজাত শিশুটির মতো মানুষ করে তুলতে পারে কেবল স্ত্রীলোকের উৎসাহ ।
শ্ৰীশ ও বিপিনের প্রবেশ
শ্ৰীশ । তা তো পারে পূর্ণবাবু, কিন্তু, সেই উৎসাহের অভাবেই কি আজ সভায় যেতে বিলম্ব হচ্ছে।
চন্দ্রবাবু। না না, দেরি হবার কারণ, আমার গলার বোতামটা কিছুতেই খুঁজে পাচ্ছি নে ।
শ্ৰীশ । গলায় তো একটা বোতাম লাগানো রয়েছে দেখতে পাচ্ছি, আরো কি প্রয়োজন আছে । যদি-বা থাকে, আর ছিদ্র পাবেন কোথা ।
চন্দ্ৰবাবু। (গলায় হাত দিয়া) তাই তো - আমরা সকলেই তো উপস্থিত আছি, এখন সেই কথাটার আলোচনা হয়ে যাওয়া ভালো, কী বল পূৰ্ণবাবু।
পূর্ণ। সে বেশ কথা, কিন্তু এ দিকে দেরি হয়ে যাচ্ছে না ? চন্দ্ৰবাবু। না, এখনো সময় আছে । শ্ৰীশবাবু, তোমরা একটু বোসো-না, কথাটা একটু স্থির হয়ে ভেবে দেখবার যোগ্য । আমার একটি ভায়ী আছেন, তার নাম নির্মলা
পূর্ণ হঠাৎকাশিয়ালাল হইয়া উঠিল আমাদের কুমার-সভার সমস্ত উদ্দেশ্যের সঙ্গে তার একান্ত মনের মিল ।
শ্ৰীশ এবং বিপিন অবিচলিত নিরুৎসুকভাবে শুনিয়া যাইতে লাগিল। * এ কথা আমি নিশ্চয় বলতে পারি, তার উৎসাহ আমাদের কারও চেয়ে কম নয় ।
শ্ৰীশ ও বিপিনের কাছ হইতে কিছুমাত্র সাড়া না পাইয়া চন্দ্ৰবাবুও মনে মনে একটু উত্তেজিত হইতেছিলেন
এ কথা আমি ভালোরাপ বিবেচনা করে দেখে স্থির করেছি, স্ত্রীলোকের উৎসাহ পুরুষের সমস্ত বৃহৎ কার্যের মহৎ অবলম্বন । কী বল পূৰ্ণবাবু ?
পূর্ণ। (নিস্তেজভাবে) তা তো বটেই।
চন্দ্ৰবাবু । (হঠাৎ সবেগে) নির্মলা যদি কুমার-সভার সভ্য হবার জন্য প্রার্থী থাকে, তা হলে তাকে আমরা *াত্য না করব কেন ।
পূর্ণ। বলেন কী চন্দ্ৰবাবু।

		 এই পাতা শেষ সম্পাদিত হয়েছে ১২:১৮টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

